
TIJORAT BANKLARI 
FAOLIYATIDA ONLAYN 

TIZIMLARINING TUTGAN 
O‘RNI VA ULARNING 

RIVOJLANISHI
Raxmataliyev Muzaffar Eshdavlatovich

PhD, Toshkent davlat iqtisodiyot universiteti,
“Statistika” kafedrasi dotsenti

Annotatsiуa: Ushbu maqolada tijorat banklar faoliyatida onlayn tizimlar va xizmatlar rivojlanishi, Jahon va Respublikamiz 
tijorat banklari amaliyotida q’ollanilayotgan turli xil onlayn tizimlari turlari, tijorat banklari onlayn tizimilarida onlayn bank 
xizmatlarini ko‘rsatishning asosiy tamoyillari va onlayn tizimlarining xavfsizlik va maxfiylikni ta’minlashning asosiy ko‘rsat-
kichlari o‘rganilgan.
Kalit so‘zlar: onlayn tizim, onlayn bank mahsulotlari va xizmatlari, raqamli banklar, dasturiy ta’minot, avtomatlashtirilgan 
texnologiyalar, interaktiv platformalar, mobil ilovalar, veb-saytlar onlayn kreditlar, onlayn depozitlar.
Abstraсt: This article discusses the development of online systems and services in commercial banks, various types of 
online systems used in the practice of commercial banks in the world and our republic, the basic principles of providing 
online banking services in the online systems of commercial banks, and also studied basic principles for ensuring the 
security and confidentiality of online system indicators.
Keу words: online system, online banking products and services, digital banks, software, automated technologies, inter-
active platforms, mobile applications, websites, online loans, online deposits.
Аннотация: В данной статье рассмотрены вопросы развития онлайн-систем и сервисов в коммерческих банках, 
различные виды онлайн-систем, используемые в практике коммерческих банков мира и нашей республики, 
основные принципы предоставления онлайн-банковских услуг в онлайн-системах коммерческих банков, а также 
изучены основные принципы обеспечения безопасности и конфиденциальности показателей онлайн-систем.
Ключевые слова: онлайн-система, продукты и услуги онлайн-банкинга, цифровые банки, программное обе-
спечение, автоматизированные технологии, интерактивные платформы, мобильные приложения, веб-сайты, 
онлайн-кредиты, онлайн-депозиты.

K I R I S H
Mamlakat bank tizimini isloh qilish strategiyasida “..yetarli darajada xizmat ko‘rsatilmayotgan va zaif 

qatlamlarda davlat ishtirokini ko‘paytirish va manzilli chora-tadbirlarni amalga oshirish, aholi va kichik biznes 
uchun masofaviy xizmatlarni keng joriy qilish, kamxarj xizmat ko‘rsatish nuqtalari tarmog‘ini rivojlantirish,  
shuningdek, respublikaning yagona moliya tizimidagi o‘zaro to‘ldiruvchi qism sifatida nobank kredit tashkilotla-
rining shakllanishi va rivojlanishi uchun qulay shart-sharoitlar yaratish orqali moliyaviy xizmatlar ommabopligini 
va sifatini oshirish”1 ustuvor yo‘nalishlardan biri sifatida belgilab berilgan.

Bugungi kunda zamonaviy innovatsion texnologiyalar va transformatsiyalar eng yuqori cho‘qqiga chiqqan 
davrda yangi axborot texnologiyalar butun jamiyatning ko‘plab sohalaridagi kabi bank tizimida ham muhim 
o‘rin egallab, tijorat banklar faoliyatida onlayn tizimlaridan foydalanish tobora rivojlanib bormoqda. Shuningdek, 
tijorat banklarining iqtisodiy rivojlanish holati va istiqbollari ko‘p jihatdan onlayn tizimlaridan foydalanish dara-
jasiga bog‘liq. Jahon amaliyotidan kelib chiqqan holda, shuni aytish mumkinki, hozirgi kunda raqobatli iqti-
sodiyot davrida onlayn tizimlarini rivojlantirgan tijorat banklari ustunlikka ega bo‘ladilar. Bu esa tijorat banklarida 
onlayn tizimlari va xizmatlari rivojlanishining nazariyasini o‘rganish asosida kompleks ilmiy-amaliy tadqiqotlar 
olib borishni taqozo etmoqda.

1 O‘zbekiston Respublikasi Prezidentining 2020-yil 12-maydagi “2020–2025-yillarga mo‘ljallangan O‘zbekiston Res-publikasining 
bank tizimini isloh qilish strategiyasi to‘g‘risida”gi PF-5992-son Farmoni // Qonun hujjatlari ma’lumotlari milliy bazasi, 13.05.2020-y., 
10.06.2022-y., 06/22/152/0507-son.

Tijorat banklarida onlayn tizimlari va xizmatlari rivojlanishining nazariyasi bo‘yicha qator iqtisodchi 
olimlarning ilmiy izlanishlarida o‘z ifodasini topgan. Rus olimlari Beloglazova G.N., Krolivetskaya L.P. talqiniga 
ko‘ra, tijorat banklarida onlayn xizmat ko‘rsatish “mijozlarga bankka kelmasdan, turli telekommunikatsiya kanal-
laridan foydalangan holda bank operatsiyalarini amalga oshirish imkoniyatini taqdim etishdir” [2]. 

Shuningdek, Tavasiev A.M. yondashuviga ko‘ra, tijorat banklarida onlayn xizmat ko‘rsatish “mijoz va bank 
xodimlari o‘rtasida to‘g‘ridan-to‘g‘ri aloqa qilmasdan, bank ofisidan tashqarida, masofadan turib bank mah-
sulotlarini taqdim etish (bank xizmatlarini ko‘rsatish)” [3] Trofimov D.V. esa “tijorat banklarida onlayn xizmat 
ko‘rsatish odatda masofadan turib, mijozlar bank ofisiga bormasdan, bank xodimlari bilan to‘g‘ridan-to‘g‘ri aloqa 
qilmasdan – uydan (“uy” deb ataladigan) bank xizmatlarini ko‘rsatish (bank mahsulotlarini taqdim etish)” [4] 
tushunchalarini bergan bo‘lsa, Vanin A. va Summanen K. lar tijorat banklarida onlayn xizmat ko‘rsatish “tran-
zaksiyalarni amalga oshirish mijozning bankka shaxsiy tashrifini talab qilmaydigan texnikani anglatadi”, [5] deb 
ta’rif bergan.

Korobova G.G. talqiniga ko‘ra, tijorat banklarida onlayn xizmat ko‘rsatish “mijozning bankda bo‘lmasdan 
telekommunikatsiyalardan foydalangan holda onlayn bank xizmatlarini ko‘rsatish usullarining birlashmasi” [6] 
sifatida qaragan. Shu bilan birga, “Onlayn bank xizmatlari qonuniy ravishda mijoz va bank xodimi o‘rtasida 
bevosita o‘zaro aloqalarsiz mijozning iltimosiga binoan bank mahsulotlarini va xizmatlarini taqdim etish deb 
ataladi” [7] talqin qilgan. Korobova G.G. Bundan tashqari, tijorat banklarida onlayn xizmat ko‘rsatish “tranzak-
siyalarni amalga oshirish mijozning bankka shaxsiy tashrifini talab qilmaydigan texnikani anglatadi bo‘yicha 
barcha ilmiy adabiyotlarda shunga o‘xshash talqinni ko‘rish mumkin: Tijorat banklarida onlayn xizmat ko‘rsatish 
“tranzaksiyalarni amalga oshirish mijozning bankka shaxsiy tashrifini talab qilmaydigan texnikani anglatadi 
ko‘rsatish – bu mijoz tomonidan masofadan turib (bankka shaxsiy tashrifisiz), ko‘p hollarda kompyuterdan 
foydalangan holda uzatiladigan buyurtmalar asosida bank xizmatlarini ko‘rsatish texnologiyalari uchun qabul 
qilingan atamalar majmuasidir” [8] deb ta’kidlab o‘tgan.

Mahalliy olimlarimizdan professor Sh.Z.Abdullayeva tijorat banklarida onlayn xizmat ko‘rsatish bo‘yicha, 
“Innovatsion axborot texnologiyalarining rivojlanishi internetda moliyaviy xizmatlar ko‘rsatish imkoniyatini ken-
gaytirayotganligi, ilg‘or firmalar va tijorat banklari bugungi kunda bu imkoniyatdan foydalangan holda mijoz-
larga masofadan turib xizmat ko‘rsatish, elektron pullar hisobini amalga oshirish imkoniyatiga ega bo‘layot-
ganligiga, mamlakatimiz tijorat banklarida bank hisobvaraqlarini masofadan turib boshqarishni rivojlantirish” [9], 
Tijorat banklarida masofadan bank xizmatlarini ko‘rsatish bo‘yicha ilmiy tadqiqot ishlarini olib borgan olimlarimiz 
professor Z.T.Mamadiyarov fikricha, “...bank tizimida masofaviy bank xizmatlarining rivojlanishi, birinchidan, 
odamlar hayotidagi o‘zgarishlar, yangi axborot texnologiyalarning joriy etilishi, ikkinchidan, bank operatsi-
yalarning avtomatlashtirilgani bilan bog‘liq” [10], X.Xudoyarova “bank chakana xizmatlari bozorini takomillashtir-
ishga qaratilgan strategik maqsadga erishishda, chakana bank xizmatlarini yetkazib berish jarayonini bir stan-
dartga solish asosida zamonaviy, innovatsion “online” xizmat turlarini joriy etish orqali, bank chakana xizmatlari 
bozorini yanada takomillashtirish hamda bank mijozlari talabini qondirish” [11], bugungi kunning eng muhim 
masalalaridan biri ekanligiga e’tibor qaratgan. 

T A D Q I Q O T  M E T O L O G I YA S I
Tijorat banklarida onlayn tizimlari va xizmatlari amalga oshirishda tijorat banklarining onlayn tizimlari va 

xizmatlarini rivojlantirishda olimlar va soha vakillarining fikr-mulohazalarini tahlil qilish, ekspert baholash, jara-
yonlarni kuzatish, iqtisodiy hodisa va jarayonlarga tizimli yondashuv, muallif tajribalari bilan qiyosiy tahlil o‘tka-
zish orqali tegishli yo‘nalishlarda xulosa berilgan.

T A H L I L  V A  N A T I J A L A R
Tijorat banklarida onlayn xizmat ko‘rsatish, birinchi marta 1989-yilda HSBC UK BANK PLC kompaniya-

sining Buyuk Britaniyada joylashgan telefon va internetga asoslangan chakana banki First Direct bo‘limidan 
telefon orqali bank xizmatlarini sotib olish imkoniyati paydo bo‘ldi [12]. Tijorat banklarida onlayn xizmat ko‘rsatish 
– bu mijozga masofadan turib zamonaviy axborot texnologiyalaridan foydalangan holda onlayn bank mahsulot-
lari va xizmatlarini taqdim etish tushiniladi.

Xorijiy amaliyotlarda “Homebanking” atamasi juda ko‘p ishlatilib, innovatsion axborot texnologiyalar aso-
sida mijozlarga bank xizmatlarini mustaqil ravishda uyda bank operatsiyalarini onlayn amalga oshirish tushuni-
ladi. Bundan tashqari “onlayn xizmat ko‘rsatish” atamasi ham juda keng bo‘lib, jismoniy va yuridik shaxslarga 
nafaqat uyda, o‘ziga qulay innovatsion axborot texnologiyalari orqali bank ofisidan uzoqda joylashgan istalgan 
joyda onlayn xizmat ko‘rsatish tushuniladi.

Onlayn tizimlari – bu, mijozlarga bank xizmatlarini internet, telefon, mobil ilovalar, axborot texnologiyalar 
va boshqa elektron tizimlar orqali bank mahsulotlari va xizmatlarini taqdim etishga imkon beradigan innovat-
sion texnologiyalar tushuniladi. Bu tizimlar orqali mijozlar naqd pul olish, pul o‘tkazish, hisobvarag‘i holati bilan 

tanishi va boshqa bank operatsiyalarini bajarishlari mumkin. Bu tizimlar yordamida mijozlar, xizmatlar bilan 
birgalikda ishlashlari mumkin bo‘lgan har qanday joyda va har qanday vaqt masofadan onlayn xizmat oladilar.

Tijorat banklarida onlayn tizimlarining asosiy tamoyili mijoz va bank o‘rtasida turli axborotlarning maso-
fadan almashinuvi hisoblanadi2.

Jahon amaliyotida ma’nolari bir-biriga o‘xshash ma’nodagi qo‘yidagi turli xil tijorat banklarida onlayn tizim-
lari turlari mavjud. (1.1-rasm).

1.1-rasm: Tijorat banklarida onlayn tizimlarining turlari3

1.1-rasmdagi onlayn tizimlarining elementlari o‘rtasidagi o‘xshashlik deyarli bir xil darajadagi vazifalarni 
bajaradi. Bu esa onlayn tizimlarining elementlari o‘rtasidagi o‘xshashlik har bir tizimda mijozlarga bank xizmat-
larini onlayn tarzda taqdim etishga imkoniyat beradi. Bu tizimlar internet orqali, mobil qurilmalar orqali, telefon 
orqali va boshqa innovatsion axborot texnologiyalari orqali foydalanish imkoniyatini taqdim etadi. Barcha 
tizimlar mijozlarga to‘g‘ri ma’lumotlarni olish, hisobraqamlarni boshqarish, pul o‘tkazmalarini amalga oshirish, 
hisobni tekshirish va boshqa amallarni bajarishga imkoniyat beradi.

Bugungi kunda Respublikamizda faoliyat yuritayotgan tijorat banklari qo‘yidagi onlayn tizimlaridan foyda-
lanib, ularning asosiy mazmuni qo‘yidagilardan iborat:

■ Bank-Mijoz – ushbu onlayn tizimi mijozlarning kompyuteriga o‘rnatilgan maxsus dastur orqali bank va 
mijozning kompyuteri o‘rtasida aloqani to‘g‘ridan-to‘g‘ri amalga oshirib, ularning ma’lumotlarini saqlab, 
barcha hisob-kitoblarini boshqarishlari, to‘lovlarini amalga oshirishlari hamda boshqa moliyaviy operat-
siyalarni bajarishlari uchun xizmat ko‘rsatadi;

2 https://cbu.uz/uz/payment-systems/remote-banking-services/
3 Muallif tomonidan ishlab chiqilgan.

brauzer orqali kirib, bank kartalariga ochilgan hisobvaraqlarini boshqarish xizmatini ko‘rsatadi. Bunda, 
internet-banking tizimi bankning veb-serverida joylashtirilgan bo‘lib, bankning veb-saytida mijoz barcha 
o‘z hisobraqamiga tushayotgan pullarni ko‘rishi, to‘lov hujjatlari va hisobvaraqlardan ko‘chirmalarni 
ko‘rib chiqish imkoniyatiga ega bo‘ladi;

■ Mobil banking – ushbu onlayn tizimi internet-banking texnologiyasi asosida yaratilgan bo‘lib, mijoz-
larga bank operatsiyalarini qulay va tez amalga oshirish imkonini beradi. Bu tizim orqali mijozlar, o‘z 
hisobraqamlariga tushayotgan pullarni ko‘rish, pul o‘tkazish, hisobni tekshirish, hisobni boshqarish va 
boshqa bank operatsiyalarini mobil qurilmalari orqali amalga oshirishlari mumkin. Bu uslub mijozlarga 
bankka borish vaqtini tejash, o‘z vaqtini tejash, hujjatlar bilan dastlabki muomalada bo‘lgan hollarda 
dastlabki muomalalarni tez va qulay hal qilish imkonini ta’minlaydi;

■ SMS-banking – mijozlarga ularning depozit hisobvaraqlaridagi hamda bank kartalariga ochilgan 
hisobvaraqlaridagi operatsiyalar haqida SMS ko‘rinishdagi ma’lumotlarni olish imkonini ta’minlaydigan 
tizimdir. Mijozlar bankning maxsus belgilangan telefon raqamiga SMS-so‘rov yuborish orqali hisobva-
rag‘laridagi amalga oshirilgan operatsiyalar haqida ma’lumotlarni olishlari mumkin. Bu xizmat mijoz larga 
operatsiyalarning yuzlab turdagi ko‘rsatkichlarini to‘g‘ri va vaqtida olish imkonini beradi, shu ningdek, 
operatsiyalar haqidagi ma’lumotlarni o‘zlarining telefonlari orqali tez va qulay ko‘rishlari uchun ham 
foydalanishga imkon beradi; 

■ Telefon va chat xizmati – mijozlar bilan bank o‘rtasida onlayn aloqani ta’minlaydi. Bu xizmatlar, mijoz-
larga bank tomonidan taklif etilgan xizmatlar haqida ma’lumot olish, maslahat olish va moliyaviy ope-
ratsiyalarni amalga oshirishga yordam berish imkoniyatini beradi;

■ Bankomat va terminallar – mijozlar uchun qulay va tezlik bilan moliyaviy operatsiyalarni amalga 
oshirishga imkon beradi. Ular umumiy joylarda, masalan, do‘konlar, savdo markazlari, avtobus bekatlari 
va boshqa o‘rnatilgan bo‘ladi. Shuningdek, bankomatlar va terminallar, mijozlar uchun onlayn ravishda 
qulaylik va tezlik keltirib chiqish uchun turli shahar va qishloqlarda keng tarqalgan bo‘lib, bu – mijozlar 
uchun onlayn bank xizmatlariga oson va tezlik bilan kirish imkonini beradi va ularning moliyaviy ehtiyoj-
larini sodda va qulay usulda hal qilishga imkon beradi:

Bugungi kunda aholiga tijorat banklarining onlayn tizimlari orqali haqiqiy vaqt rejimida kartadan kartaga pul 
o‘tkazish (P2P) operatsiyalarini bajarish, soliq, budjet, kommunal va boshqa to‘lovlarni amalga oshirish, mikro-
qarz olish va kreditlarni so‘ndirish, onlayn omonatlarni rasmiylashtirish, depozit hamda ssuda (kredit) hisobva-
raqlarini masofadan ochish, xalqaro bank karta hisobvarag‘idan to‘lovlarni amalga oshirish, onlayn konversiya 
operatsiyalarini amalga oshirish hamda boshqa onlayn bank xizmatlaridan keng foydalanmoqda4.

O‘z navbatida, korxona va tashkilotlar uchun bank hisobvaraqlarini ushbu onlayn tizimlari orqali haqiqiy vaqt 
rejimida bank hisobvaraqlaridagi mablag‘larni tasarruf etish va to‘lovlarni amalga oshirish, valyuta mablag‘lari 
sotib olish (konvertatsiya) uchun buyurtmanomani elektron shaklda xizmat ko‘rsatuvchi bankka yuborish, oylik 
ish haqi va unga tenglashtirilgan to‘lovlarni o‘tkazish uchun elektron qaydnomani bankka uzatish va boshqa 
xizmatlardan foydalanish bo‘yicha imkoniyatlar yaratildi5.

Banklar o‘z onlayn tizimlari orqali qulay, sifatli va professional xizmat ko‘rsatishda qo‘yidagi asosiy muhim 
tamoyillari quyidagilardan iborat: (1.2-rasm)

1.2-rasm: Tijorat banklari onlayn tizimilarida onlayn bank xizmatlarini ko‘rsatishning asosiy tamoyillari6

4 https://cbu.uz/uz/payment-systems/remote-banking-services/
5 https://cbu.uz/uz/payment-systems/remote-banking-services/
6 Muallif tomonidan ishlab chiqilgan

■ Xavfsizlik: Mijozlar uchun xavfsizlik eha asosiy muhim tamoyillaridan biri hisoblanadi. Bu esa, banklar 
foydalanuvchilarning ma’lumotlarini himoya qilish uchun yagona va kuchli xavfsizlik protokollari va 
tizimlarni ta’minlash; 

■ Qulaylik va yengillik: Onlayn tizimlar mijozlar uchun qulay va yengil interfeyslar orqali barcha bank 
xizmatlariga kirish imkonini taqdim etadi. Internet bank, mobil ilovalar va onlayn tizimlari orqali mijoz-
larda hisob-kitoblarni boshqarish, to‘lovlarni amalga oshirish, hisob qaydlarini tekshirish va boshqa 
amallarni tez va qulayroq ko‘rinishda amalga oshirish;

■ Tezlik va samaradorlik: onlayn tizimlari tizimlari mijozlar uchun tez va samarali bank xizmat ko‘rsatishda 
katta rol o‘ynaydi. Mijozlar onlayn bank xizmatlariga tezroq kirish va boshqa tranzaksiyalarni tezroq 
amalga oshirishni istaydilar. Bu esa banklar, tezlik va samaradorlikni ta’minlashda yuqori tezlik va sama-
radorlik darajalariga ega bo‘lgan internet tarqatma va serverlaridan foydalangan holda mijozlar uchun 
onlayn bank xizmatlariga kirish va ularning talablari uchun tez va samarali xizmat ko‘rsatishni ta’minlash;

■ Aloqa va qo‘llab-quvvatlash: Mijozlar o‘zlarining muammolari va savollari uchun tezroq yordam olish-
larida banklar qo‘llab-quvvatlash tizimlari, onlayn chat yoki telefon xizmatlari, yoki interaktiv qo‘llab-quv-
vatlash;

■ Texnologik innovatsiyalar: Banklar, innovatsion texnologiyalarni qo‘llagan holda onlayn tizimlarini 
yanada rivojlantirish. Bu esa innovatsion texnologik imkoniyatlardan foydalangan holda mijozlar uchun 
yangi va qulay xizmatlar yaratish;

■ Ishonchlilik va himoya: Mijozlarga moslashtirilgan va ularning ehtiyojlari va talablari bo‘yicha shakl-
lantirilgan ishonchli xizmatlarni taqdim etish juda muhimdir. Shuningdek, ishonchli bank xizmatlarni 
taqdim etish, foydalanuvchilarning ma’lumotlarni himoya qilish va xavfsizlik orqali mijozlarning bank 
faoliyatiga ishonchini oshirish:

Bundan ko‘rinib turibdiki, tijorat banklarning onlayn tizimlari qulay, sifatli va professional bank xizmatlarini 
ko‘rsatishning asosiy tamoyillari asosida banklar faoliyatini yanada rivojlanishga asos bo‘ladi.

Banklar onlayn axborotlarning almashinuvida o‘zlarining onlayn tizimlari uchun yuqori darajada xavf-
siz lik va maxfiylikni ta’minlash lozim. Bunda, tashqi banklarda turli axborotlarning onlayn almashinuvida uning 
haqiqiyligini tasdiqlash uchun to‘g‘ri autentifikatsiya protokollari va shifrlashning ishlatilishi, tarmoqlar va 
serverlar uchun xavfsizligini ta’minlash, potensial xavf-xatarlarni aniqlash va ulardan himoyalash uchun moni-
toring tizimlarini o‘rnatish lozim (1.3-rasm).

1.3-rasm: Onlayn tizimlarining xavfsizlik va maxfiylikni ta’minlashning asosiy ko‘rsatkichlari7

7 Muallif tomonidan ishlab chiqilgan.

ta’minot mavjudligi va har bir oy ichida parollarni o‘zgartirish lozim.

X U L O S A
Xulosa qilib aytganda, bugungi kunda axborot texnologiyalari jadal sur’atlar bilan rivojlanib va takomillashib 

borayotgan bir davrda, bank o‘z mijozlari uchun qulay, sodda va tez xizmatlarni ko‘rsatish maqsadida onlayn 
tizimlarini takomillashtirib borish zarur. Avtomatlashtirilgan texnologiyalar va interaktiv platformalar, masalan, 
mobil ilovalar va veb-saytlar, mijozlar uchun turli onlayn xizmatlarni tez va oddiy ravishda taqdim etish imkoni-
yatini yaratadi. Bu esa bankning o‘z mijozlariga qulay, sifatli onlayn bank mahsulotlari va xizmatlarini ko‘rsatish 
bankning raqobatbardoshligini oshirish imkoniyatini yaratadi.

